
29 नवम्‍बर, 2019 को उत्‍तरार्थ
विषय: कृषि में रसायनों और उर्वरकों का उपयोग
*130. श्री संजय सिंहः 
क्या कृषि एवं किसान कल्याण मंत्री यह बताने की कृपा करेंगे किः
(क) कृषि में उर्वरकों और रसायनों के प्रयोग का ब्यौरा क्या है;

(ख) इनके प्रयोग को नियंत्रित करने हेतु, यदि कोई कदम उठाए गए हैं, तो वे क्या-क्या हैं; और
(ग) प्राकृतिक खाद के प्रयोग को बढ़ाए जाने हेतु क्या योजना है?

उत्‍तर
कृषि एवं किसान कल्‍याण मंत्री (श्री नरेन्‍द्र सिंह तोमर)
(क) से (ग): विवरण सभा पटल पर रख दिया गया है। 
‘कृषि में रसायनों और उर्वरकों का उपयोग’ के संबंध में दिनांक 29 नवम्‍बर, 2019 को उत्‍तर दिए जाने वाले राज्‍य सभा तारांकित प्रश्‍न सं. 130 के भाग (क) से (ग) के उत्‍तर मे उल्‍लेाखित विवरण:
(क) से (ग): उवर्रक (नियंत्रण) आदेश, 1985 के तहत 170 उर्वरकों को विभिन्‍न वर्गों यथा; स्‍ट्रेट नाईट्रोजनस उर्वरक, स्‍ट्रेट फॉस्‍फेटिक उर्वरक, स्‍ट्रेट पौटेशिक उर्वरक, सूक्ष्‍म पोषक उर्वरक, एनपी व एनपीके मिश्रित उर्वरक, फोर्टीफाइड उर्वरक, 100 प्रतिशत जल घुलनशील कॉम्‍पलेक्‍स में लाभकारी तत्‍व वाले उर्वरक, उर्वरकों का मिश्रण, कस्‍टामाईज्‍ड उर्वरक, जैव उर्वरक, जैविक उर्वरक तथा अखाद्य तेल रहित खली के अंतर्गत अधिसूचित किया गया है।  

पिछले 3 वर्षों तथा चालू वर्ष के दौरान यूरिया, डाई अमोनियम फॉस्‍फेट, लवण पोटाश, मिश्रित व एकल सुपर फॉस्‍फेट नामक प्रमुख उर्वरकों का कुल खपत निम्‍नलिखित है:  
	वर्ष 
	खपत (एलएमटी में)

	2016-17
	536.11

	2017-18
	543.82

	2018-19
	562.09

	2019-20*
	349.36


*अक्‍तूबर, 2019 तक अनुमानित बिक्री

कीटनाशी अधिनियम, 1968 की अनुसूची में 939 कीटनाशियों सूचीबद्ध हैं। अब तक देश में कीटनाशियों के रूप में उपयोग करने हेतु 292 तकनीकी तथा 736 फार्मूलेशन का पंजीकरण किया गया है। 

भारत सरकार वर्ष 2014-15 से मृदा स्‍वास्‍थ्‍य कार्ड स्‍कीम के माध्‍यम से मृदा परीक्षण आधारित समेकित पोषक तत्‍व प्रबंधन (आईएनएम) अर्थात उर्वरकों का संतुलित एवं विवेकपूर्ण उपयोग को बढ़ावा देती रही है।  मृदा स्‍वास्‍थ्‍य कार्ड किसानों को उनकी मृदा की पोषक स्‍थिति के साथ-साथ मृदा स्‍वास्‍थ्‍य तथा उर्वरता बढ़ाने के लिए प्रयोग किए जाने वाले पोषकों की उपयुक्‍त खुराक संबंधी फसलवार सिफारिशों के बारे में जानकारी प्रदान करता है। 

देश भर में केंद्रीय समेकित कीट प्रबंधन केंद्र (सीआईपीएमसी) के माध्‍यम से कीट नियंत्रण की जैविक, व्‍यवस्‍थागत तथा यांत्रिक पद्धति अर्थात समेकित कीट प्रबंधन की संकल्‍पना को भी बढ़ावा दिया गया है। ये केंद्रीय आईपीएम केन्‍द्र किसानों को रसायनिक कीटनाशियों के विवेकपूर्ण उपयोग के बारे में जानकारी देते हैं तथा अंतिम उपाय के रूप में लेबल क्‍लेम, पत्रक पर निर्धारित निर्देशों के अनुसार उपयोग करने की सिफारिश करता है। 

भारत सरकार, पूंजी निवेश राजसहायता स्कीम (सीआईएसएस), परम्‍परागत कृषि विकास योजना (पीकेवीवाई) तथा पूर्वोत्‍तर क्षेत्र जैविक मूल्‍य श्रृंखला विकास मिशन (एमओवीसीडीएनईआर) जैसे विभिन्‍न कार्यक्रमों के अंतर्गत जैविक उर्वरकों/प्राकृतिक खादों के उत्‍पादन व उपयोग को बढ़ावा देती रही है। 

उर्वरक कंपनियों को सीटी कम्‍पोस्‍ट की बिक्री हेतु 1500 रूपये प्रति मीट्रिक टन (एमटी) की दर से मंडी विकास सहायता भी दी जाती है। 
भारतीय कृषि अनुसंधान परिषद (आईसीएआर) ने विभिन्‍न ग्रामीण, शहरी तथा कृषि उद्योगों के जैव अपशिष्‍टों से जैव समृद्ध कम्‍पोस्‍ट, वर्मी कम्‍पोस्‍ट, सीटी कम्‍पोस्‍ट, बायो-स्‍लरी खाद आदि तैयार करने के लिए उन्‍नत प्रौद्योगिकी विकसित की है।  
******
